
Arxeologiya  elmindəki  addımlarım  qibtə ediləsi I  xoşbəxt bir şəraitdə başlamışdır. Mənə respublikamızda gj  bu gözəl elmin təməl daşını qoyanlardan biri olan tanın-■   mış qocaman  alim Saleh Mustafa oğlu Qazıyevi də gör- | I  mək, onunla birgə işləmək, ondan öyrənmək şərəfı nəsib U   olmuşdur. On il mən onu hər gün səhər iş otağına girib 1   bir də axşam çıxan, saatlarla yerindən tərpənməyib elmi I B  iş yazan, hər bir tapmtı üzərində saatlarla düşünən gör- | müşəm. Mən onu vurğunu olduğu qədim Qəbələ şəhəri- | U  nin xarabalıqlarmda da görmüşəm. Onun qalm torpaq qatı altında qalmış bu şəhərin üstündə necə ehtiyatla ad-dımladığının, bu şəhərin hər saxsısına, hər daşına nə qədər böyük məhəbbət bəslədiyinin də şahidi olmuşam. O, yurdumuzun bu qədim və qiymətli yadigarmda yeni arxeoloji tədqiqatlara ömrünün müdrik bir vaxtında baş-lamışdı. Elə buna görə də uzun illərin böyük iş təcrübəsi ona az vaxt içərisində nəinki bu şəhərin, hətta bütün qə-dim Qəbələ mahalının bir sıra mühüm tarixi sirlərini açmağt: imkan vermişdi. Lakin istedadlı alimi tanıdan təkcə Qəbələ qazmtıları olmamışdır. Zəhmətkeş alimə ən böyük şöhrəti Mingəçevir qazıntıları gətirmişdir.  Müharibədən sonrakı  illərdə Mingəçevir SES-in tikintisi ilə əlaqədar Kür çayı sahilində başlanan geniş arxeoloji tədqiqatlara bilavasitə Saleh Mustafa oğlu Qazıyev başçılıq etmişdir. Mingəçevir qazıntıları Azərbaycanda arxeologiya elminin inkişafında böyük rol oynamış, yerli ixtisasçı kadrlarm hazırlanması üçün əsil məktəb olmuşdur. Qocaman alimin böyük elmi  yaradıcılıq  və  təşkilatçılıq   fəaliyyəti,  istedadı  ilk  dəfə  öz  əksini  məhz Mingəçevir qazmtılarmda tapmışdır.
Səməd Vurğunun "Muğan" poemasını oxuyanlar sözsüz bu sətirlərə də diqqət yetiriblər:
Ekskavator təpələri lay-lay açıb, lay-lay qazır, Qoca alim saxsı yığıb yer altında tarix yazır... Oğul, Sarvan! Dərinə get, heç çəkinmə, qorxma, məndən, Yol aç, oğlum, yol aç elmin, düşüncənin gözünə sən; Keçir məni yer altma iyirminci təbəqədən, Yuxarıdan işıq da sal! Işıq da sal günəş kimi, Babalarm taleyı'təkqaranhqdıryerin dibi...

Külək əsir, qum sovrulur, gözə girir toz-tozanaq,
Qoca alim yer altından ayrılrhayır hələ ancaq.
Gah tər basır vücudunu, gah büdrəyir, gah yıxıhr.
Yer darısqal, hava tozlu, nəfəs durur, can sıxılıf.
Alim yenə qucaq-qucaq yığır qədim saxsıları,
Yer altdakı hər kərpicin üstündəki yazıları.
O qabların -qacaqlarm rəngi hələ solmamışdır,
Arçan ağac daşa dönmüş: fəqət torpaq olmamışdır...
Çovğun vurur, qum sovrulur, külək əsir,
Neçin bizim qoca alim çox tələsir?
Sarvan Kürü döndərməmiş, su basmamış bu yerləri,
Can atır ki, tamamlasm başladığı bu əsəri,
Bizsə baxıb, alqış deyək bu cəlala, bu dövrana,
Öz əsrinin sürətilə ayaqlaşan hər insana. Dərin həyacan, sonsuz məhəbbət və ehtiramla yazılmış bu sətirləri böyük şair məhz arxeoloq-alim Saleh Qazıyevə həsr etmişdir.
Saleh Mustafa oğlu Qazıyev - 1894-cü ildə Böyük Qafqazm cənub-şərq ətəklərindəki qədim tarixi abidələrlə zəngin olan bir yerdə doğulmuşdur. Oğuz rayonundakı Xaçmaz kəndi onun uşaqhq illərinin məkanı olmuşdur. llk təhsilini o, kənd məktəbində almışdır. 1925-1927-ci illərdə Saleh Qazıyev Şəki pedaqoji texnikumunda oxumuş və ilk dəfə məhz burada xalqımızm qədim tarixi keçmişinə, zəngin maddi mədəniyyət abidələrinə maraq göstərməyə başlamışdır. Onun arxeoloq kimi ilk fəaliyyəti də bilavasitə bu dövr ilə bağlıdır.
Saleh Qazıyev Şəki pedaqoji texnikumunda təhsilini müvəffəqiyyətlə başa vurduqdan sonra 1928-ci ildə Azərbaycan Pedaqoji Institutunun Tarix fakültəsinə daxil olmuşdur. 1932-ci ildə, institutu bitirdikdən sonra o bir müddət Ağdaş və Şəki bölgələrində müəllimlik etmiş və xalq maarifı sahəsində məsul vəzifələrdə çalışmış-dır. Bu illərdə Saleh Qazıyev öz həyatmm ən coşğun və qaynar çağlarım xalqın maa-riflənməsinə həsr edərək geniş fəaliyyətə başlamışdı. Lakin belə bir iş onu elm aləmindən ayıra bilməmişdi. Tarix elminə daim böyük həvəs göstərən Saleh Qazı-yev 1935-ci ildə aspiranturaya girmiş və bundan sonra həyatmı bütünlüklə elmi işə həsr etmişdir.
1939-cu ildən Azərbaycan Tarix muzeyində işləməyə başlayan gənc alim öz səmərəli tədqiqatlarma görə artıq 1941-ci ildə tarix elmləri namizədi adma layiq görülmüşdür. Bu illərdə Saleh Qazıyev Azərbaycan Dövlət Universitetinin Tarix fakültəsində mühazirələr də oxumağa başlamış və böyük həvəslə respublikamızda yerli arxeoloq kadrları hazırlamaq işinə girişmişdir.
Uzun müddət Azərbaycan Tarix Muzeyində səmərəli elmi iş aparan Saleh Qazıyev 1947-ci ildə bu böyük elmi idarəyə direktor təyin olunmuşdur. Belə məsul vəzifədə olarkən zəhmətkeş alim bütün elmi-təşkilatçılıq fəaliyyətini xalqımızm qə-dim və zəngin mədəni-tarixi irsinin təbliğ edilməsi, Tarix muzeyinin respublikamız-da arxeologiya elminin mərkəzinə çevrilməsi işinə yönəltmişdir. Onun səyi və tə-şəbbüsü ilə tezliklə onlarca arxeoloji ekspedisiya respublikamızm ayrı-ayrı yerlə-rində geniş tədqiqatlara başlamışdır. Bu ekspedisiyalarm çöl işlərində Saleh Qazıye-

vin özü də yaxından iştirak etmişdir.
Müharibədən sonrakı illərdə qocaman alim Mingəçevir qazıntılanna rəhbərlill etmişdir. 1953-cü ilə kimi davam edən bu qazmtılar zamanı Azərbaycan tarixinin misl dövründən başlamış orta əsrlərə qədərki uzun bir dövrünə aid qədim yaşayış yerləıB qəbir abidələri və 20 mindəıı artıq qiymətli maddi mədəniyyət   nümunələri üzl çıxarılmışdır.
Bütün bu tapmtılarm xronoloji və mədəni mənsubiyyəti ilk dəfə məhz Saleh Qazıyev tərəfmdən müəyyənləşdirilmişdir. Zəhmətkeş alim bu qədim tarixi yadigail ları dərindən öyrənərək onların əsasında onlarca böyük elmi əhəmiyyətli əsərləB yazmışdır. Onun rəhbərliyi və ya bilavasitə müəllifliyi altında nəşr olunmuş "Qədiml Mingəçevir", "Azərbaycan abidələri", "Azərbaycanm maddi mədəniyyəti" məoS muəsinin ayrı-ayrı cildləri, "Mingəçevirin küp qəbirlər albomu" arxeologiya elmin» böyük töhfə olmuşdur.
Qocaman alimin çöl axtarışı təkcə Mingəçevir qazıntıları ilə məhdudlaşı mışdır. Yorulmaq bilməyən alim Mingəçevir tədqiqatlarından sonra Qazax, Ağstafa, Oğuz, Qəbələ bölgələrində kəşfiyyat işləri aparmışdır. O, bu yeni axtarışlarla Qazax və Ağstafa rayonlarında tunc və dəmir dövrlərinə aid bir sıra yaşayış yerləri və qəbiÄ abidələri aşkara çıxarmışdır. Dəmir dövrünə aid yeni maraqlı abidələr qocaman alim tərəfındən Oğuz rayonu ərazisində də tapılmışdır.
Omrünün son illərini istedadlı alim hələ gənc yaşlarından maraq göstərdiyi j Qafqaz Albanıyasının maddi mədəniyyətinin öyrənilməsinə həsr etmişdir. Bu sahə- | də qədim Qəbələ şəhəri alimin Mingəçevirdən sonra ikinci böyük tədqiqat obyekti I olmuşdur.  1959-cu ildə qədim Qəbələdə bilavasitə Saleh Qazıyevin rəhbərliyi | altında geniş arxeoloji qazıntılar başlanmışdır. Zəhmətkeş alim on il arası kəsil- j mədən burada qazmtı işləri aparmış və bu qədim şəhərin xarabalıqlarmdan saysız-hesabsız qiymətli maddi mədəniyyət nümunələri üzə çıxarmışdır. Bu tədqiqatlarm ( ilk yekunları hələ 1964-cü ildə "Azərbaycanın madd'i mədəniyyəti" məcmuəsinin i xüsusi cildində şərh olunmuşdur. Diqqətəlayiq haldır ki, bu cilddə verilən ən böyük və sanballı məqalə Saleh Qazıyevin özü tərəfindən yazılmışdır. 'Qəbələ şəhərinin tarixi-arxeoloji tədqiqi" adlanan həmin məqalədə o, qədim Qəbələ şəhərinin tarixi mövqeyi haqqında dəyərli məlumatlar vermişdir. Həyatınm son illərində yazılmış bu əsərdə Saleh Qazıyevin nəinki Qəbələ, hətta bütün Qafqaz Albaniyası tarixi sa-həsindəki dərin biliyi, geniş müşahidə qabiliyyəti, hər bir məsələyə böyük dəqiqlik və məsuliyyət hissi ilə yanaşması kimi gözəl cəhətləri bir daha nəzərə çarpmışdır. Təəssüf ki, böyük alim yaradıcılığının ən yüksək bir zirvəyə çatdığı vaxtda - 1971-ci ildə vəfat etmişdir. Saleh Qazıyevə Qəbələ qazmtılarının somakı nəticələrini gör-mək müəssər olmamışdrr. Lakin onun yetirmələri, tələbələri tərəfindən Qəbələdə davam etdirilən qazmtılarm nəticələri uğurlu olmuşdur. Bu gözəl nəticələr əslində ömrünü daim axtarışlarda keçirmiş istedadlı alim Saleh Qazıyevin böyük zəhmətinin bəhrəsi olmuşdur. Son illərdə Azərbaycanda, o cümlədən Qəbələdə də yenidən ar-xeoloji axtarışlar, qazmtılar başlanmışdır və hər yeni tədqiqat mövsümündə Azər-baycanın bu istedadlı aliminin adı dərin hörmət və ehtiramla yad edilir. Indi onun da ayaq izləri qədim şəhərin uzaq əsrlərdən qalan yadigarlaıma qarışaraq əbədiləş-mişdir. Elə, buna görə də indi Qəbələni onsuz təsəvviir etmək mümkün deyildir.
